




 

3 |	 Aberto sobre un atril, o Tombo de Samos consérvase en perfectas condicións 
custodiado no Arquivo Histórico da Universidade de Santiago de Compostela dende 
o ano 1984.



10 |	Afonso II «o Casto» reinou na Galicia altomedieval entre os anos 791 e 842. Fillo 
de Froila I, criouse entre o mosteiro de Samos e o lugar de Sobredo, no Courel, por 
desexo de súa nai Munia para protexelo das conspiracións e guerras sucesorias. 
Do seu período como monarca é o documento 1 deste libro, datado en 811, no que 
confirma e acouta o territorio do mosteiro cun xiro de milla e media. 

	 ACCO, Liber Testamentorum, f. IIIv. Cortesía de M. Moleiro Editor.



26 |	Porta sur da antiga igrexa románica que dá ao actual claustro gótico ou das Nereidas. 
O resto da igrexa románica foi demolida en 1746. Neste debuxo acoutado de Miguel 
Durán, publicado o ano 1947 na súa obra La Real abadía de San Julián de Samos, 
representa o estado antes da última restauración que tivo lugar despois do incendio de 
1951, na que se modificou, eliminando a ménsula orixinal que conservaba e colocando 
debaixo do tímpano dúas xambas que se curvan uníndose no centro a xeito de lintel 
(imaxe 24), ao tempo que se eliminou o lintel de reforzo engadido en época anterior e as 
lousas que tapiaban o espazo entre este e o tímpano que se ven no debuxo.

	 Arquivo do Museo de Pontevedra



31 |	A padroeira Santa Basilisa, talla de vulto redondo en madeira de nogueira policromada 
realizada por Francisco de Moure, en tempos do abade Cristobal de Aresti (1613-1617), 
para o altar maior da igrexa románica, pasando a ocupar o mesmo lugar da igrexa 
actual en 1746 ata que se construíu o novo retábulo coas imaxes de José Ferreiro a finais 
do século XVIII. Fáltalle o lirio, pero conserva restos do seu apoio na palma da man 
dereita. Canda ela tallou Moure outra imaxe de San Xulián que tamén se garda, moi 
deteriorada, no mosteiro.




